
Predgovor 
Program Bikon sheme u Bosni i Hercegovini započeo je u augustu 2005. godine kada su ga zvanično predstavili Misija OSCE-a u BiH i Vijeće Evrope, s ciljem prepoznavanja i promoviranja najboljih primjera iz prakse na općinskom nivou vlasti. Od 2005. godine ovaj program je saživio kao sastavni dio procesa reforme lokalne uprave, a sticanje Bikon statusa prepoznato je i prihvaćeno kao prestižna nagrada među općinama koje konkuriraju, općinskim službenicima, građanima kao i svim ostalim zainteresiranim stranama.   

U prethodnih šest krugova bh. Bikon sheme (2005 – 2011. godine), više od 50 % općina se prijavilo za učešće u programu Bikon sheme, a mnoge od njih su podnijele prijave za više od jedne od ponuđenih tema. Do sada je općinama u BiH ukupno dodijeljeno 41 Bikon priznanje, a neke od općina su ova priznanja dobile dva puta. Pored velikog broja općina koje su konkurirale za Bikon status, većina općina iz BiH, uključujući i one koje se nisu prijavile, prisustvovala je različitim događajima putem kojih su Bikon općine prezentirale i razmjenjivale svoje najbolje prakse s drugim zainteresiranim općinama. 

Sedmi krug Bikon sheme  predstavlja četvrtu godinu provođenja ovog programa od domaćih vlasti. Nakon tri godine provođenja i finansiranja od inozemne vlade, u ljeto 2008. godine lokalne vlasti u BiH složile su se da će u potpunosti preuzeti ovaj program, kao i njegovo finansiranje i provođenje. Ministarstvo uprave i lokalne samouprave Republike Srpske i Ministarstvo pravde FBiH čine tijelo koje osigurava većinu sredstava za provođenje i nagrađivanje općina, dok Vlada Brčko Distrikta snosi sve troškove organizacije ceremonijalnog dijela programa Bikon sheme. Savez opština i gradova Republike Srpske i Savez općina i gradova Federacije Bosne i Hercegovine su odgovorni za svakodnevne administrativne poslove ovog programa i pružaju podršku Sekretarijatu Bikon sheme.
Prijenos vlasništva i uspostava bh. Bikon sheme koju u potpunosti finansiraju i kojom rukovode bh. vlasti značajno je dostignuće i ključni je korak ka uspostavi Bikon sheme kao sastavnog i održivog elementa u procesu razvoja lokalne uprave Bosne i Hercegovine. 
Sa samim prelaskom programa u ruke novih “vlasnika” i sa uvođenjem nekih manjih izmjena i modifikacija ovog programa, osnovni principi i ciljevi Bikon sheme u suštini ostaju isti. 
Sedmi krug, dakle, predstavlja novu priliku za podizanje standarda u lokalnoj upravi putem prepoznavanja i promoviranja najboljih primjera općinskih praksi. 

Sa zvaničnim otvaranjem sedmog kruga bh. Bikon sheme, općine se pozivaju na učešće u programu Bikon sheme i podnošenje prijava za jednu od sljedeće tri teme: 

· Tema 1: Energetska efikasnost u zgradarstvu – rekonstrukcija omotača zgrada
· Tema 2: Evidentiranje i upravljanje imovinom lokalne zajednice                                       
· Tema 3: Ostvarivanje strateških ciljeva lokalnih zajednica kroz saradnju s nevladinim organizacijama
U svoja četiri poglavlja ovaj Prospekt pojašnjava strukturu Bikon sheme, način na koji se popunjava obrazac i prijavljuje za učešće u programu Bikon sheme u jednoj od tri gore navedene teme.  

Poglavlje 1  
Pruža opći pregled Bikon sheme i pojašnjava glavne karakteristike i prednosti koje proizilaze iz sticanja Bikon statusa;

Poglavlje 2  
Pruža informacije o procesu prijavljivanja i uputstva o tome kako uspješno popuniti obrazac. U ovom poglavlju također su dostupne i informacije o Savjetodavnoj komisiji i procesu procjene i odabira;

Poglavlje 3      
Pojašnjava kako se od općina koje su već dobile Bikon status očekuje da pruže pomoć drugima u njihovom radu koji je usmjeren ka daljnjem  napretku;

Poglavlje 4 
Osigurava informacije o tri odabrane teme i njihovim kriterijima koji bi se trebali slijediti prilikom procesa prijavljivanja.

Poglavlje  1

O Bikon shemi 

Kvalitet života građana BiH u velikoj je mjeri određen uslugama koje im nude njihove lokalne vlasti. Ovakvom ulogom općine imaju odgovornost da članovima svojih lokalnih zajednica osiguraju pružanje javnih usluga na najbolji i najdjelotvorniji način. Putem prepoznavanja i promoviranja najboljih praksi na lokalnim nivoima vlasti BiH Bikon shema pruža direktnu podršku ovom procesu i u posljednjih šest godina ovaj program je postao sastavni dio razvojnog procesa lokalne uprave.
Kako bi se kvalificirala za Bikon status, općina mora pokazati da je postigla najbolju praksu, i to na osnovu predviđenih kriterija za svaku od tema. Ovi kriteriji fokusiraju se na pet osnovnih područja – Liderstvo/Vizija/Strategija, Konsultacije/Partnerstvo, Aktivnosti, Rezultati i Zadovoljstvo korisnika i zajednice. Općine, također, moraju iskazati volju i spremnost za razmjenu svojih najboljih praksi s drugim općinama. 

Teme za sedmi krug su odabrane nakon niza intenzivnih konsultacija sa svim općinama u Bosni i Hercegovini. Ovim se osiguralo da teme pokriju upravo ona područja koja su prioritet za općine, kao i područja za koja općine smatraju da zahtijevaju novi pristup i nova znanja. 

Bikon shema dostupna je svim općinama širom Bosne i Hercegovine koje se mogu odmah početi prijavljivati za učešće u sedmom krugu Bikon sheme. Nakon što pristignu, sve prijave će razmotriti i procijeniti Savjetodavna komisija bh. Bikon sheme koju sačinjavaju stalni članovi i tematski stručnjaci. Na kraju strogog procesa procjene, ministar za upravu i lokalnu samoupravu Republike Srpske i ministar pravde Federacije dodijelit će Bikon status općinama na osnovu preporuka dostavljenih od Savjetodavne komisije. Nakon dodjele nagrade i Bikon statusa, od Bikon općina se očekuje da svoje dobre prakse razmijene s drugim općinama u periodu od jedne godine i više. 

Naše obaveze  
Od početka provođenja, Bikon shema je doživjela nekoliko promjena. Osim što je promijenila „vlasništvo“, jer je iz ruku međunarodnih organizacija prešla u ruke lokalnih vlasti, nekoliko promjena se desilo i u vezi s revitalizacijom samog programa. Ove izmjene su se uglavnom zasnivale na “naučenim lekcijama” iz prethodnih godina. Najznačajnije promjene koje su se desile su sljedeće:

Odgovornost za finansiranje projekta su preuzele bh. institucije vlasti
Prelazak bh. Bikon sheme u ruke domaćih vlasti je značajan napredak. 

Na samom početku, odnosno u prvom krugu, program Bikon sheme finansirale su vlade Velike Britanije i Švicarske, nakon čega je Misija OSCE-a u Bosni Hercegovini u potpunosti preuzela finansiranje. Prelazak ovog programa u ruke domaćih vlasti pomaže tome da se Bikon shema održi u narednom periodu, a i duže. Ministarstvo za upravu i lokalnu samoupravu Republike Srpske i Ministarstvo pravde Federacije Bosne i Hercegovine čine tijelo koje nagrađuje općine, te osigurava većinu potrebnih sredstava za provođenje ovog programa, dok će Brčko Distrikt osigurati sredstva za ceremoniju dodjele Bikon statusa.

Unapređenje procesa odabira tema 
Proces odabira Bikon tema je unaprijeđen na način da je općinama pružena mogućnost da iskažu svoje mišljenje o temama koje će biti odabrane u narednom krugu. Dva entitetska ministarstva su uključena u ovaj proces tako što spomenuta ministarstva prvo sačine širu listu tema, odnosno područja, koju putem saveza opština/općina i gradova RS i FBiH proslijede svim općinama u BiH koje ih potom rangiraju. Sekretarijat bh. Bikon sheme koristi informacije koje općine dostave i, na osnovu toga, predlažu entitetskim ministarstvima konačnu listu tema za naredni krug.
(Za više informacija koje se tiču odgovornosti tijela koja rukovode bh. Bikon shemom pogledati Poglavlje 2).   
Unaprijeđen proces odabira članova Savjetodavne komisije  

U sedmom krugu bh. Bikon sheme izabrani su novi članovi Savjetodavne komisije, i to putem javnog konkursa. Imenovan je i novi predsjedavajući Savjetodavne komisije i tri nova stalna člana. Stalni članovi Savjetodavne komisije sada imaju mandat od tri godine, zavisno od toga kako budu obavljali svoj posao. Ovakav mandat članova Savjetodavne komisije omogućit će i bolji kontinuitet u radu Savjetodavne komisije.
Unaprijeđen proces procjene 

Proces procjene postao je još rigorozniji i još transparentniji kako bi se zadržao i osnažio kredibilitet programa Bikon sheme. Svim općinama koje se prijavljuju za Bikon status u svakom eliminatornom krugu tokom cijelog procesa, npr. nakon prijave, bit će dostavljane povratne informacije i pojašnjenja u vezi s izuzimanjem iz daljnjeg učešća, a nakon svečane ceremonije proglašenja Bikon općina i onim općinama koje nisu uspjele uspješno uvjeriti Savjetodavnu komisiju tokom verifikacionih posjeta i održanih prezentacija. Ove povratne informacije bit će veoma detaljne i služit će i kao procjena rada općina u određenim tematskim područjima.

Unaprijeđen proces razmjene najboljih praksi 

Iako broj aktivnosti u procesu razmjene isključivo zavisi od aktivnosti općine nakon sticanja Bikon statusa, Savjetodavna komisija sada ozbiljnije razmatra i ocjenjuje kapacitete i mogućnost općina u smislu razmjene svojih dobrih praksi s drugima, nakon dodjele Bikon statusa. Razmjena najboljih praksi će i dalje ostati jedna od ključnih komponenti bh. Bikon sheme.
Prednosti učešća u programu Bikon sheme 

Svaka općina koja se prijavi za sticanje Bikon statusa stiče određene koristi, bez obzira na to da li je bila uspješna u ostvarivanju istog ili ne. Za potencijalne Bikon općine ova shema pruža mogućnost dobijanja priznanja za svoj rad, inovativnost i najbolju praksu u pružanju usluga svojim građanima. Pored prestiža, ugleda i statusa koji se stiču dodjeljivanjem Bikon statusa, Bikon općine mogu ostvariti i još neke koristi koje uključuju:   

· Priznanje od zajednice kojoj služi;
· Različite mogućnosti za napredovanje općinskih službenika  u određenim područjima;
· Različite mogućnosti na osnovu kojih mogu imati utjecaj na određene procese na državnom nivou;
· Mogućnost uspostavljanja procesa razmjene najbolje prakse s drugim naprednim općinama.
Uspješne općine različito profitiraju učešćem u ovom projektu. One vrlo često imaju priliku da sarađuju i razmjenjuju ideje s drugim općinama u BiH, i time doprinose poboljšanju rada općinskih organa u BiH. Javno priznanje, koje ide uz Bikon status, podiže profil i status općine kao i moral njenih zaposlenih na viši nivo, a samim tim doprinosi i otvaranju novih radnih mjesta i zadržavanju postojećeg osoblja. 

Općine stiču i značajan uvid u trenutno stanje rada putem procjene procesa pružanja usluga, bez obzira na to da li im je dodijeljen Bikon status ili ne. Konstruktivne povratne informacije i preporuke koje općine dobiju od Savjetodavne komisije doprinose unapređenju pružanja usluga. Ove povratne informacije su od posebnog značaja jer na osnovu njih općina može razraditi planove za budući napredak.    

Poglavlje  2

Struktura Bikon sheme 

Struktura upravljanja Bikon sheme sastoji se od sljedećih tijela i njihovih dužnosti i odgovornosti:

Ministarstva
Nakon potpisivanja Memoranduma o saradnji u januaru 2009. godine, Ministarstvo uprave i lokalne samouprave RS i Ministarstvo pravde FBiH finansiraju program Bikon sheme, a dodjelu Bikon statusa finansira Vlada Brčko Distrikta. Godišnje prijedloge budžeta za provođenje Bikon sheme pripremit će Sekretarijat i podnositi ministarstvima i Brčko Distriktu na razmatranje i odobravanje, u skladu s njihovim budžetskim kalendarima i procedurama. 

Spomenuta ministarstva će jednom godišnje pripremati širu listu potencijalnih tema koje će se na uvid dostaviti općinama, i predstavljat će tijelo nadležno za dodjelu nagrada. Kao tijelo koje dodjeljuje nagrade, ministarstva će donositi odluku o tome kojim općinama će biti dodijeljen Bikon status slijedeći preporuke Savjetodavne komisije. Ova ministarstva bit će odgovorna i za sve političke aspekte Bikon sheme.  

Odgovornosti ministarstava:

· Finansiranje programa Bikon sheme, osim ceremonija dodjele statusa;
· Pripremanje šire liste potencijalnih tema za novi krug;
· Dodjeljivanje nagrada;
· Upravljanje svim promjenama unutar Bikon sheme;
· Predstavnici ministarstava su ujedno i članovi Sekretarijata.
Brčko Distrikt
Iako će Brčko Distrikt osigurati dio sredstava za provođenje Bikon sheme,  Brčko Distrikt će i dalje imati mogućnost da konkurira za Bikon status. Distrikt neće imati nikakvog utjecaja na odluke samostalne Savjetodavne komisije niti na odluke ministarstava koje ultimativno biraju i nominiraju Bikon općine. 

Odgovornosti Brčko Distrikta: 

· Finansiranje svečane ceremonije dodjele Bikon statusa, predstavnik Brčko Distrikta je ujedno i član Sekretarijata  

Savez opština i gradova Republike Srpske i Savez općina i gradova Federacije Bosne i Hercegovine
Dva saveza su odgovorna za svakodnevne administrativne poslove Bikon sheme i mogu zatražiti pomoć od drugih organizacija u izvršavanju ovih zadataka, uključujući i Misiju OSCE-a u Bosni i Hercegovini. 

Sekretarijat
Sekretarijat savjetuje, podnosi izvještaje i odgovoran je ministarstvima. Uloga Sekretarijata je da nadgleda svakodnevno upravljanje programom Bikon sheme, da sve aktivnosti koordinira zajedno sa savezima, te savjetuje ministarstva o političkim pitanjima. Sekretarijat može ponekad imati i ulogu izvršnog organa ministarstva na način da daje uputstva kako savezima, tako i Savjetodavnoj komisiji. Sekretarijat je, dakle, veza između političke uloge, koju imaju ministarstva, i implementacijske uloge, koju imaju savezi i Savjetodavna komisija. Članove Sekretarijata čine sljedeći predstavnici:

· predstavnik Ministarstva za upravu i lokalnu samoupravu Republike Srpske;

· predstavnik Ministarstva pravde Federacije BiH;
· predstavnik Vlade Brčko Distrikta;
· predstavnik Saveza opština i gradova Republike Srpske;
· predstavnik Saveza općina i gradova Federacije BiH;
· predsjedavajući Savjetodavne komisije;
· predstavnik Misije OSCE-a u BiH.
Savjetodavna komisija 

Savjetodavna komisija je samostalno tijelo koje procjenjuje i bira u uži izbor potencijalne Bikon općine i savjetuje nadležna ministarstva i Sekretarijat o ispunjavanju ciljeva Bikon sheme. Potreba za što transparentnijim procesom procjene, koji se zasniva na nepristrasnosti, zahtijevala je formiranje nezavisne Savjetodavne komisije. Savjetodavna komisija je odgovorna za sve aspekte vezane za procjenu kandidata za Bikon status. Članovi Savjetodavne komisije su direktno odgovorni predsjedavajućem Savjetodavne komisije, a podršku im pružaju savezi opština/općina i gradova i Sekretarijat. Savjetodavna komisija definira kriterije za odabir Bikon općina te daje preporuke ministarstvima o potencijalnim Bikon općinama. Savjetodavna komisija se sastoji od sljedećih članova: 

Predsjedavajući – bira se putem javnog konkursa, a bira ga komisija koju čine članovi Sekretarijata. Mandat predsjedavajućeg je do tri godine. Predsjedavajući je i član Sekretarijata Bikon sheme.   

Stalni članovi – Savjetodavnu komisiju čine tri stalna člana. Jedan stalni član bit će zadužen za jednu od tema te će biti odgovoran za nadgledanje i razvoj teme, proces procjene i odabira Bikon općine za odgovarajuću temu. Stalni članovi se biraju putem javnog konkursa, dok odluku o budućim članovima odobrava Sekretarijat, a imenuju ih ministarstva.
Ekspertni članovi – Savjetodavnu komisiju čine i tri ekspertna člana koje imenuje predsjedavajući Savjetodavne komisije na jednogodišnji mandat. Svakom ekspertnom članu se dodjeljuje jedna tema za koju je odabrana osoba kompetentna. 

Predsjedavajući Savjetodavne komisije
Predrag Šupljeglav, diplomirani pravnik
Stalni članovi Savjetodavne komisije

Tema 1

mr. tehničkih nauka Benjamina Šaranović-Memić, dipl. ing. mašinstva 

Tema 2

mr. ekonomskih nauka Rajko Lazić, dipl. pravnik

















Tema 3

Igor Ostojić, diplomirani pravnik



                                                          






 

 
Ekspertni članovi Savjetodavne komisije
Tema 1
dr. tehničkih nauka Elvir Zlomušica, dipl.ing mašinstva   





                    

Tema 2

Dragan Vujić, diplomirani pravnik
Tema 3

Josip Dolušić, diplomirani inženjer tehnologije 




                                         
Svrha Savjetodavne komisije 

Osnovna svrha Savjetodavne komisije je da: razrađuje kriterije za Bikon teme; procjenjuje pristigle prijave; vrši verifikacione posjete; organizira prezentacije općina; osigurava da sve općine koje su konkurirale dobiju detaljne povratne informacije te predlože općine kojima će ministarstva i formalno dodijeliti Bikon status.  

Uloga Savjetodavne komisije  

Savjetodavna komisija je u potpunosti samostalno tijelo na čije odluke niko ne može utjecati. Članovi Savjetodavne komisije su direktno odgovorni predsjedavajućem Komisije, a preko predsjedavajućeg i Sekretarijatu. Savjetodavna komisija je odgovorna za efikasno provođenje projekta, u skladu s principima pružanja usluga i određenim kodeksom ponašanja.

Ključne dužnosti stalnih članova Savjetodavne komisije:

· Savjetuju Ministarstva prilikom odabira tema;

· Identificiraju teme koje su od bitnog značaja za lokalnu zajednicu, a koje mogu doprinijeti razvoju jake, uspješne i organizirane lokalne zajednice;

· Razrađuju kriterije za odabrane Bikon teme;

· U saradnji sa ekspertnim članovima komisije vrše procjenu prijava koje su općine dostavile;

· Pripremaju listu općina koje su ušle u uži izbor;

· Preporučuju ministarstvima općine koje bi trebale biti nagrađene Bikon statusom;

· Nadgledaju i pružaju pomoć procesu daljnjeg razvoja, promocije i marketinga Bikon sheme;

· Osiguravaju da se sve aktivnosti provode u skladu sa propisanim kodeksom ponašanja;

· Preuzimaju kolektivnu odgovornost za sveukupan rad Savjetodavne komisije prilikom savjetovanja ministarstva i javno zastupaju komisiju;

· Nadgledaju proces razmjene najbolje prakse Bikon općina.

Misija OSCE-a u Bosni i Hercegovini 

Misija OSCE-a u Bosni i Hercegovini pružit će podršku tokom procesa provođenja Bikon sheme, ako i kada to zatraže bh. vlasti pod uvjetom da je zahtjev u skladu s mandatom i dostupnim sredstvima. Misija OSCE-a u BiH uglavnom  je bila odgovorna za provođenje Bikon sheme u prve tri godine i može pružiti pomoć kad god to Sekretarijat smatra potrebnim.

Kako postati Bikon općina?

Kako se prijaviti
Da bi se prijavile, općine moraju dostaviti aplikacijski obrazac, koji su potpisali načelnik općine i predsjedavajući skupštine općine. 

Općina se može prijaviti za više tema istovremeno, s tim da za svaku temu mora dostaviti poseban  obrazac.  

Krajnji rok za prijavu je 31. juli 2012. godine.

Obrazac za prijavu 

Obrazac za prijavu (vidi Aneks I) je od ključne važnosti, jer je to zapravo i prva eliminatorna faza u cjelokupnom procesu procjene. U prijašnjim krugovima neke općine bi dostavile prijavu, ali prijava ne bi vjerodostojno opravdala dostignuća općine. Stoga je od velike važnosti da je prijava jasna, sažeta i tačna. 

Obrazac za prijavu sastoji se od pet dijelova:

· Opće informacije o aktivnostima;

· Opće informacije o općini;

· Kratak opis najbolje prakse koju je općina postigla;

· Način na koji je najbolja praksa zadovoljila propisane Bikon kriterije;

· Širenje i razmjena najbolje prakse.
Prvi dio: Opće informacije o aktivnostima 

U ovom dijelu potrebno je navesti osnovne informacije o općini koja konkurira, uključujući i Bikon temu za koju se prijavljuje, kontakt detalje odgovorne osobe (npr. načelnik, predsjedavajući skupštine općine, Bikon koordinator), te potvrditi da su sve informacije navedene u obrascu tačne.
Drugi dio: Opće informacije  o općini 

U drugom dijelu obrasca od općina se traži da navedu opće informacije o općini, uključujući i budžet za prethodnu godinu, broj vijećnika u Skupštini općine, broj zaposlenih u općini i sl.
Treći dio: Kratak opis najbolje prakse koju je općina postigla 

U trećem dijelu obrasca za prijavu općina mora ukratko pojasniti svoju najbolju praksu koju je postigla, a na osnovu koje može dobiti Bikon status. Ovaj sažetak mora sadržavati i opravdanje zbog kojeg je općina uvjerena da općinski strateški pristup, politika poslovanja ili neka incijativa zapravo predstavljaju najbolju praksu.  

Četvrti dio: Načini na koje je najbolja praksa zadovoljila propisane Bikon kriterije
U predzadnjem dijelu općine moraju detaljno obrazložiti svoju najbolju praksu. Trebali bi se navesti primjeri koji su unaprijedili općinske kapacitete u smislu pružanja što boljih i što efikasnijih usluga svojim građanima. Općine moraju dati pojašnjenje o tome na koji način je njihova najbolja praksa zadovoljila propisane kriterije u svakom od sljedećih pet područja:

· Liderstvo/vizija/strategija;
· Konsultacije i partnerstvo;
· Aktivnosti;
· Rezultati;
· Zadovoljstvo korisnika i zajednice 

Peti dio: Širenje i razmjena najboljih praksi 

Bikon općine moraju navesti i svoje planove o tome kako će širiti najbolju praksu (vidi “faza širenje najbolje prakse”). Općina mora pojasniti šta bi, kao Bikon općina, željela razmjenjivati s drugima i pojasniti načine na koje bi se ova dobra praksa razmjenjivala. Moraju pojasniti, kao Bikon općina, šta tačno žele prikazati kao najbolju praksu te načine na koje će se ova praksa podijeliti s drugima. 
Podrška procesu prijavljivanja 

Radionice o procesu prijavljivanja 

Nakon svečane ceremonije otvaranja novog kruga, savezi opština/općina i gradova će organizirati niz radionica sa ciljem pružanja podrške općinama tokom procesa prijavljivanja.

Općine koje su se prijavile u prethodnim krugovima

Proces prijavljivanja na prvi pogled izgleda zamršeno. Stoga su općine koje su se prijavile u ranijim krugovima odličan izvor informacija za one koje to čine prvi put.  

Općine koje su već jednom prošle kroz proces procjene i odabira će sasvim sigurno imati dobar savjet kako najbolje vršiti koordinaciju rada s kolegama iz ostalih odjeljenja, i koji će se zajedno pobrinuti da prikažu svoju općinu u najboljem svjetlu kao i sve ostalo što čine za svoju lokalnu zajednicu.  

Posjetite internet stranice Saveza opština/općina RS i FBiH na kojima se nalaze primjeri prijavnih formulara iz prethodnih krugova:
1. Savez opština i gradova RS (www.alvrs.com)

2. Savez općina i gradova FBiH ( www.sogfbih.ba)

Proces procjene i odabira
Proces procjene i odabira, koji traje nekoliko mjeseci, sastoji se iz četiri faze: 

1. Sastavljanje uže liste potencijalnih kandidata na osnovu dostavljenih aplikacija
2. Verifikacione posjete 

3. Prezentacije
4. Konačni odabir Bikon općina 

Proces procjene i odabira Bikon općina je vrlo rigorozan i transparentan. Bikon status bit će dodijeljen samo onim općinama koje mogu prikazati svoju dobru i inovativnu praksu u cijelosti, u određenoj temi, i koje su spremne svoju dobru praksu dijeliti s drugima. 

Općinama će se dostavljati povratne informacije u svakoj od faza tokom procesa procjene i odabira. Ove povratne informacije će općinama pružiti pregled cjelokupnog poslovanja i podstaći ih da unaprijede svoj rad u budućnosti.  

Faza 1: Sastavljanje uže liste potencijalnih kandidata na osnovu prijave
· Sve prijave će pregledati relevantni ekspertni članovi u saradnji sa stalnim članovima Savjetodavne komisije. Nakon toga, Savjetodavna komisija će se usaglasiti oko izbora općina koje su ušle u uži izbor i koje ulaze u daljnji proces procjene.

· Sve općine koje su se prijavile bit će kontaktirane i obaviještene o tome da li su ušle u uži izbor.

· Onim općinama koje nisu zadovoljile u ovoj fazi, Savjetodavna komisija će dostaviti detaljan izvještaj o njihovoj prijavi.

· Od općina koje su prošle u uži izbor zahtijevat će se da dostave dodatne dokaze koji će podržati njihovu prijavu za Bikon status. 

Faza  2: Verifikacione posjete 

· Ekspertni članovi, zajedno sa stalnim članovima Savjetodavne komisije, obavit će verifikacione posjete u svrhu detaljnije procjene općina koje su ušle u uži izbor, procjene njihovih mogućnosti i planova za razmjenu najboljih praksi.

· Općine koje su ušle u uži izbor bit će na vrijeme obaviještene o eventualnim nejasnoćama i/ili nedostacima koje su uočili članovi Komisije, a koje žele detaljnije provjeriti tokom verifikacione posjete. 

· Posjete (u trajanju do tri sata) pružaju općinama priliku da prezentiraju ključne elemente njihove dobre prakse. 

· Savjetodavna komisija će tražiti od općina dokaz o postojanju njihove dobre prakse putem različitih izvora, uključujući dokumentaciju i  svjedočenja pojedinaca. 

· Ovo je prilika da članovi Savjetodavne komisije:

a.
Uoče ključne elemente dobre prakse i faktore na kojima se temelji uspjeh;
b.
Saznaju kakva je posvećenost općine u smislu razmjene svoje dobre prakse s drugima;

c.  Upoznaju općinske uposlenike koji su zaslužni za uspjeh, izabrane zvaničnike, korisnike usluga i druge partnere, i zajedno s njima iskreno i otvoreno razmotre sva pitanja. 

Faza 3: Prezentacije
· Nakon izvršenih verifikacionih posjeta Savjetodavna komisija će odabrati općine koje će biti obavezne održati 15-minutnu prezentaciju, nakon čega će uslijediti diskusija na bazi pitanja i odgovora u trajanju od 15 minuta.  

· Tokom ovih prezentacija općine su dužne da naglase svoja dostignuća u određenoj temi, objasne na koje načine će razmijeniti svoju najbolju praksu, te da odgovore na pitanja koja će im postaviti članovi Savjetodavne komisije. 

· Ove prezentacije pružaju mogućnost općinama da prenesu svoje ključne poruke. 

· Svaka od pozvanih općina delegirat će svoja dva predstavnika, jednog visokorangiranog i jednog koji je najviše zaslužan za postignute rezultate u određenoj temi. Općine također mogu poslati i druge općinske predstavnike koji su dali svoj doprinos i koji su rad same općine, u određenim segmentima, podigli na viši nivo. Ako općina to želi, i obični građani mogu učestvovati u ovim prezentacijama. 

Faza 4: Konačni odabir i dodjela nagrada
· Proces procjene i odabira je vrlo rigorozan, nezavisan i nepristrasan.  Bikon status bit će dodijeljen samo onim općinama koje su postigle izvanredne rezultate u određenoj temi i koje su spremne podijeliti svoje dobre prakse s drugima. 

· Nakon verifikacionih posjeta i prezentacija, Savjetodavna komisija će ministarstvima dostaviti prijedlog općina kojima bi se trebao dodijeliti Bikon status.
· Odluka ministarstava o dodjeli Bikon statusa će biti zvanično objavljena na svečanoj ceremoniji koju finansira Brčko Distrikt. Sve općine iz BiH bit će pozvane da prisustvuju ceremoniji. 

Povratne informacije 

Svim općinama bit će dostavljene povratne informacije u vezi s njihovim obrascima za prijavu. Ove informacije će biti proslijeđene dva puta, prvo nakon odabira općina u užu listu kandidata, te nakon zvaničnog proglašenja Bikon općina. Ove povratne informacije o cjelokupnom radu općine će biti od koristi za općine i mogu ih podstaknuti da unaprijede svoj rad u budućnosti. 

Poglavlje 3
Proces razmjene najbolje prakse
Kako bi se kvalificirale za Bikon status, od općina se zahtijeva da iskažu volju i spremnost da razmijene svoju dobru praksu s drugima. Razmjena dobre prakse zapravo je koncept koji definira Bikon shemu. Pozitivan utjecaj koji razmjena znanja i dobre prakse imaju na proces pružanja usluga je od velikog značaja i vrijedan je aspekt Bikon sheme. 

Bikon općine pospješuju proces samounapređenja dijeleći pri tome dobru i inovativnu praksu za koju je općini i dodijeljen Bikon status. Kako bi dodatno pomogli ovaj proces, općinama će biti dodijeljen grant iz kojeg će se finansirati različite aktivnosti razmjene dobre prakse, a u svrhu unapređenja procesa pružanja usluga građanima. 

Razmjena dobrih praksi Bikon općina odvija se na različite načine. Bikon općine organiziraju čitav niz aktivnosti pod nazivom “Dani otvorenih vrata” na kojima se može dobiti detaljan uvid u iskustvo i uspjeh koje je općina postigla u određenoj temi. Profiliranjem raznih vrsta dobrih praksi koje je općina usvojila, učesnici “Dana otvorenih vrata“ će zasigurno na ovom događaju pronaći određene ideje koje su primjenjive u njihovim općinama. Tokom “Dana otvorenih vrata“ organizira se i čitav niz različitih radionica. Informacije o dobrim praksama razmijenit će se i putem izrade studije slučaja, raznih publikacija, forumskih diskusija itd.

Grupe ili pojedinci, zaposleni iz neke druge općine, isto tako mogu posjetiti Bikon općine, a može im se ponuditi i razmjena osoblja. Općine koje su u istom rangu mogu izvršiti međusobnu procjenu, što će pružiti priliku za konsultacije i mentorstvo. 

Priručnik za razmjenu najboljih primjera iz prakse, koji sadrži smjernice i uputstva za razmjenu, dostupan je svim općinama. Proces razmjene, kao takav, otvoren je za inovacije, a općine se ohrabruju da uključe i slijede nove načine razmjene iskustava i dobre prakse. Općine bi trebale iskoristiti priliku i mogućnost da usvoje nova znanja od Bikon općina. 

Rezultat učestvovanja na ovakvim događajima motivirao je mnoge općine za daljnji napredak u njihovom radu. Čak i one koje nisu konkurirale za Bikon status u prijašnjim krugovima imaju priliku i mogućnost da uče od Bikon općina.



Poglavlje 4 

Teme i kriteriji
Tema 1: Energetska efikasnost u zgradarstvu – rekonstrukcija omotača zgrada

Uvod  

Razvoj društva, odnosno jedne lokalne zajednice na principima održivosti, uvažavajući osnovne utjecajne indikatore (ekonomske, socijalne i ekološke) s njima odgovarajućim subindikatorima mora biti osnova lokalne zajednice u 3. mileniju. U tome pravcu, kao veoma važan faktor, treba razmatrati i energiju.
Osnovni zadaci koji se danas postavljaju pred onoga koji vodi računa o energiji u državi i lokalnoj zajednici su:

· ekonomičnost korištenja energije,

· sigurnost u snabdijevanju i
· ograničavanje okolinskih utjecaja.

Direktiva 2002/91/EC o energetskim karakteristikama zgrada zahtijeva velike promjene u sektoru građevinarstva i to za sve učesnike u projektiranju i izgradnji objekata.
Potrošnja energije u zgradama predstavlja oko 40-50% ukupne potrošnje energije, te su u ovoj oblasti i najveće mogućnosti uštede. Postojeći građevinski fond u BiH, po svojoj strukturi i karakteristikama, predstavlja veliki potencijal za uštedu energije. Mnoge starije građevine su izgrađene bez ikakve izolacije, veliki broj ih je loše izoliran, te one troše mnogo više energije nego što je potrebno. Veliko smanjenje energije se može postići poboljšanjem energetske efikasnosti omotača građevine, tj. rekonstrukcijom vanjske obloge zgrada koje se postiže:

· dodatnim izoliranjem krovova, zidova i podova,

· zamjenom postojeće stolarije i ugradnjom nove, niskoenergetske,

· ugradnjom sistema za sprečavanje pretjeranog zagrijavanja u ljetnom periodu.

Ovaj segment zgrade izuzetno je bitan zbog toplotnih gubitaka, nužnih prije rekonstrukcije sistema grijanja, hlađenja i klimatizacije, kako bi se ti gubici sveli na minimum. Poboljšanjem izolacije direktno se utječe ne samo na smanjenje toplotnih gubitaka zimi nego i na ograničavanje pregrijavanja prostora ljeti. Procjenjuje se da je gubitke zbog loše izolacije moguće smanjiti za čak do 80%. 
Neke analize na bazi analogije i podataka iz zemalja sa sličnom energetskom (ne)efikasnošću kao BiH pokazuju da bi se sa ulaganjima od 2 milijarde KM smanjila potrošnja energije kod postojećih potrošača u BiH za 20%, da bi se uložena sredstva vratila za dvije godine, i da bi, zahvaljujući toj mjeri, GDP u BiH porastao čak za 6%. Naravno, ovdje se postavlja pitanje osiguranja tih 2 milijarde KM. Međutim, treba imati na umu da se tu ne radi o jednoj investiciji i o jednokratnom ulaganju. Radi se o hiljadama malih projekata koji se mogu realizirati jedan po jedan, uz stalni povrat sredstava uloženih u pojedinačne projekte.
Lokalna zajednica mora aplicirati na različite programe i projekte koji će poboljšati energetsku efikasnost te unaprijediti planiranje energetike i održivo upravljanje resursima na lokalnom nivou. Očekivani rezultati provođenja projekta nisu samo finansijske uštede, nego i smanjenje emisija štetnih gasova u atmosferu te direktno i indirektno podsticanje razvoja lokalnog poduzetništva. Poželjno je da ovi projekti rezultiraju povoljnim krajnjim rezultatima koji su uporedivi s prethodnim stanjem i s jasno definiranim vremenskim rokovima implementacije.

Može se zaključiti da kadrovska struktura iz oblasti energetike i energetske efikasnosti koja bi se bavila problemima planiranja, projektiranja, izgradnje, upravljanja i dr. trenutno u lokalnoj zajednici nije dobra.
U lokalnim zajednicama u razvijenim zemljama prepoznato je pozitivno djelovanje kompanija za pružanje usluga energijom, i one predstavljaju poseban oblik tržišnog posredništva. Ove kompanije osiguravaju kombinaciju informiranja, obuke, identifikacije projekta, finansijske i tehničke analize, finansiranja, usluge ugovaranja i instaliranja, monitoringa i aranžmana zajedničke štednje, tj. mjere za uštedu energije.
Bikon općine moraju pokazati veliko interesovanje za unapređenje i realizaciju projekata iz oblasti energetske efikasnosti kroz usvajanje raznih strateških dokumenata, identifikaciju prioritetnih projekata, finansijsku i tehničku analizu, uspostavljen sistem za praćenje realizacije projekata i planirana finansijska sredstva u budžetu za pripremu i realizaciju projekata iz energetske efikasnosti. 
Također, kao najbolje općine iz ove oblasti moraju imati bar jedan realiziran projekat iz oblasti energetske efikasnosti iz oblasti zgradarstva, kako bi kao primjer drugim općinama mogle prenijeti svoja znanja i iskustva kroz razmjenu najboljih praksi.
Kriteriji

Lokalne zajednice koje se prijavljuju za sticanje Bikon statusa na temu Energetska efikasnost u zgradarstvu – Rekonstrukcija omotača zgrada,
moraju predstaviti i dokazati na koji način su ispunile sljedeće kriterije:

Liderstvo/vizija/strategija
· Lokalna zajednica ima izrađen i prihvaćen lokalni strateški dokument iz oblasti energetske efikasnosti ili je ta oblast sadržana u okviru nekog od strateških dokumenata (Strategije lokalnog razvoja, Strategije održivog razvoja i sl.),

· Usvojena prostorno-planska dokumentacija podržava održivi razvoj i usklađena je sa strateškim dokumentima iz oblasti energetske efikasnosti, 

· Uspostavljeni mehanizmi za praćenje i procjenu strateških i planskih dokumenata, odnosno efikasnosti i djelotvornosti realiziranih projekata i programa predviđenih u njima iz oblasti energetske efikasnosti,

· Izgrađeni kapaciteti za planiranje, implementaciju i nadzor nad provođenjem aktivnosti u oblasti energetske efikasnosti u funkciji održivog razvoja.

Konsultacije / partnerstvo
· Lokalna administracija je razvila mehanizme komunikacije s privrednicima, društvenim, obrazovnim, naučnoistraživačkim i drugim organizacijama, udruženjima i pojedincima s ciljem njihovog uključivanja u proces donošenja odluka koje su ključne za energetsku efikasnost kao jednu od pretpostavki sveukupnog održivog razvoja lokalne zajednice,

· U pripremi i realizaciji projekata energetske efikasnosti lokalna administracija uspostavlja partnerske odnose s domaćim i posebno stranim subjektima kroz primjere dobre prakse,

· Lokalna administracija na transparentan način redovno informira građane o svim aktivnostima na pripremi i realizaciji projekata energetske efikasnosti.

Aktivnosti
· Uspostavljena adekvatna organizacijska struktura lokalne uprave koja podržava efikasno provođenje strategije i planova, te praćenje ostvarivanja postavljenih rezultata, 

· Lokalna zajednica je izvršila procjenu stanja i napravila plan aktivnosti za realizaciju projekata iz oblasti energetske efikasnosti,

· Budžetom lokalne zajednice predviđena su sredstva za pripremu i implementaciju projekata energetske efikasnosti,

· Uspostavljen sistem za praćenje ostvarenih rezultata.

· Podrška obrazovanju i podizanje svijesti stanovništva o značaju energetske efikasnosti u lokalnoj zajednici.
Rezultati
· Realizirane aktivnosti i projekti planirani strateškim dokumentima, 

· Ostvareni planirani ciljevi i očekivani rezultati,

· Imenovani i obučeni službenici u lokalnoj administraciji za kreiranje i realizaciju projekata iz oblasti energetske efikasnosti,

· Povećana zaposlenost kroz implementiranje projekata iz energetske efikasnosti,

· Povećanje prihoda u budžetu kroz smanjenje troškova realizacijom projekata iz energetske efikasnosti,

· Veća prisutnost domaćih i stranih investitora zainteresiranih za implementaciju projekata iz energetske efikasnosti.

Zadovoljstvo korisnika i zajednice
· Povećano zadovoljstvo građana i privrednih subjekata naporima lokalne administracije da na organiziran način doprinese održivom korištenju prirodnih resursa,

· Unaprijeđeno partnerstvo u rješavanju problema održivog korištenja prirodnih resursa,

· Lokalna administracija zadovoljna postignutim rezultatima,

· Rezultati su dokumentirani i javno se prezentiraju.

Tema 2: Evidentiranje i upravljanje imovinom lokalne zajednice
Uvod
Reformski procesi u oblasti javne uprave u BiH obuhvataju unapređenje pružanja kvaliteta usluga javne administracije. Pored osnovnih paketa usluga, u nivou različitih institucija i organizacija, ustanovljena je potreba generalnog unapređenja upravljačkih funkcija nad resursima za razvoj lokalnih zajednica.
Evidentiranje i upravljanje imovinom je izazov, ali i šansa za postizanje kvaliteta u pružanju usluga i korištenju imovine koja je u nadležnosti jedinica lokalne samouprave.
Imovina lokalne zajednice je nezamjenjiv uvjet za ostvarivanje njenih funkcija i nadležnosti. Bilo koja aktivnost usmjerena od lokalne zajednice obavezno je praćena korištenjem nekog resursa, pri čemu imovina, u bilo kojem obliku, predstavlja osnovni izvor ili sredstvo koje osigurava planiranje, razvoj i realizaciju usluga. Pored osnovnih sredstava, neophodnih za funkcioniranje organa lokalnih zajednica, lokalne zajednice raspolažu znatnom imovinom koja se koristi za zadovoljavanje zajedničkih potreba građana kao i imovinom koja predstavlja mogućnost za proširenje usluga i sticanje dodatnih prihoda.
Različiti izvještaji revizorskih i kontrolnih organa u BiH ukazuju na niz pitanja u pogledu evidencija i zakonitosti upravljanja imovinom u lokalnim zajednicama. Isto tako, svjedoci smo da su mnoge lokalne zajednice u BiH pristupile ovim poslovima veoma odgovorno, stavljajući u prioritet aktivnosti na uspostavljanju kvalitetne baze podataka o sopstvenoj imovini, kao valjane podloge za njenu zakonitu upotrebu i upravljanje u korist lokalnog razvoja. Pri tome, strateški pristup u upravljanju imovinom doprinosi stvaranju povoljnog ambijenta za investicije, uključujući i privlačenje stranih ulaganja. 
Bikon općine moraju pokazati rezultate u pogledu uspostavljanja osnovne baze podataka po vrstama i vrijednosti imovine, utvrđenih nosilaca aktivnosti (službe, radne grupe i slično), definiranih finansijskih principa za fer procjenu imovine, popisa, ažuriranja promjena, upisa imovine u odgovarajuće registre i poslovne knjige te njenim upravljanjem i postignutim rezultatima, u skladu sa strateškim i programskim opredjeljenjima lokalne zajednice i potrebama lokalnog stanovništva.

Kriteriji
Lokalne zajednice koje se prijavljuju za sticanje Bikon statusa na temu Evidentiranje i upravljanje imovinom lokalne zajednice, moraju predstaviti i dokazati na koji način su ispunile sljedeće kriterije:

Liderstvo/vizija/strategija
· Lokalna zajednica ima uspostavljen institucionalni okvir za evidentiranje i upravljanje imovinom;

· Lokalna zajednica ima usvojen program ili drugi akt kojim je definirala zadatke i razradila mjere i aktivnosti u vezi s evidentiranjem imovine;

· Upravljanje imovinom je zasnovano na ostvarivanju dugoročnih ciljeva razvoja u skladu s potrebama i interesima lokalne zajednice i njenog stanovništva;

· Opredjeljenja lokalne zajednice u evidentiranju i upravljanju imovinom su vidljiva u programskim dokumentima i sredstva su planirana u budžetu.

Konsultacije/partnerstvo
· Lokalna zajednica ima uspostavljene mehanizme konsultacija i saradnje s relevantnim učesnicima i zainteresiranim stranama;

· U evidentiranju i upravljanju imovinom lokalna zajednica je uspostavila saradnju s nadležnim organima i, u slučajevima dilema, pribavlja odgovarajuća mišljenja i instrukcije;

· U upravljanju imovinom vodi se računa o potrebama, inicijativama, mišljenjima i prijedlozima građana, njihovih udruženja i poslovne zajednice;

· Osigurani su i koriste se mehanizmi za davanje povratnih informacija o odlukama i efektima upotrebe imovine lokalne zajednice.

Aktivnosti
· Lokalna zajednica sistemom kontinuiranih mjera pokazuje posvećenost pravilnom evidentiranju, popisu, procjeni i zaštiti imovine;

· Lokalna zajednica permanentno radi na jačanju kvalificiranog kadra koji se, naročito, osposobljava za davanje prijedloga odluka i/ili drugih akata kojima se osigurava zakonito evidentiranje i upravljanje imovinom;

· Identifikacija imovine se zasniva na propisan način, procjena vrijednosti vrši se prema relevantnim tržišnim ili drugim fer kriterijima od stručnih i nepristrasnih osoba ili ovlaštenih organizacija;

· Organi lokalne zajednice, prilikom odlučivanja, razmatraju relevantne zakonske apsekte  kao što su nadležnost, postupak, namjensko korištenje imovine, uključujući i finansijske efekte;

· Akti i obrazloženja akata kojima se raspolaže imovinom lokalne zajednice jasno pokazuju cilj i svrhu odgovarajuće upotrebe;
· Lokalna zajednica uspostavlja svoje mehanizme nadzora i kontrole zakonitosti evidentiranja i korištenja imovine.

Rezultati
· Imovina lokalne zajednice je uredno popisana i evidentirana u javnim registrima i poslovnim knjigama, uključujući podatke i informacije koje omogućavaju brzu i laku identifikaciju po vrsti, obimu, vrijednosti, lokaciji i sličnim kriterijima;

· Lokalna zajednica je uspostavila sigurnu bazu podataka koja se redovno ažurira;

· Uspostavljeni su mehanizmi praćenja naplate prihoda koji se ostvaruju upotrebom imovine;

· U raspolaganju imovinom, lokalne zajednice su internim aktima razradile pitanja evidentiranja i upravljanja imovinom, poštuju relevantne propise;

· Upotreba imovine je zasnovana na ostvarenju dugoročnije politike upravljanja definirane u planovima i programima koje usvaja nadležni organ lokalne zajednice;
· Vrši se periodična analiza i izvještavaju nadležni organi o stanju zaštite i efektima upotrebe imovine;
· Nadležni kontrolni organi se pozitivno izjašnjavanju o uspostavljenim mehanizmima evidencije i načina upravljanja imovinom. 
Zadovoljstvo korisnika i zajednice
· Ispunjena su očekivanja korisnika u pogledu transparentnosti u definiranju lokalne politike planiranja i realizacije planova i programa upotrebe imovine lokalne zajednice;

· Građani, poslovne organizacije i organizacije civilnog društva su zadovoljni načinom korištenja imovine lokalne zajednice, a izvještaji se prezentiraju javnosti;

· Osigurani su mehanizmi za praćenje zadovoljstva korisnika i rezultati su dokumentirani;

· Povećano je interesiranje javnosti za pravilno upravljanje imovinom radi zadovoljavanja njihovih zajedničkih potreba.

: Efikasno strateško planiranje
Tema 3:  Ostvarivanje strateških ciljeva lokalnih zajednica kroz 

               saradnju s nevladinim organizacijama 

Uvod
Nevladina organizacija je neprofitna i od javnih tijela nezavisna organizacija koja djeluje bez utjecaja vlasti. Prethodnih decenija, uporedo s razvojem pluralizma u društvu, razvija se i sektor civilnog društva, čiji predvodnici su upravo nevladine organizacije.
Kako se najveći dio potreba građana ostvaruje na nivou lokalnih zajednica, nevladine organizacije koje djeluju na ovom nivou imaju poseban značaj za ostvarivanje ovih potreba. U tom smislu, već je ustaljena praksa da, kada se ukaže potreba kroz jasno utvrđen javni interes, jedinice lokalne samouprave prenose dio specifičnih poslova, djelimično ili u cjelini, na nevladine organizacije, pri čemu obično osiguravaju sredstva za njihovo izvršenje.  
Takvom praksom pospješuje se saradnja između jedinica lokalne samouprave i građana, a građani se, posredstvom nevladinih organizacija, uključuju u donošenje odluka na lokalnom nivou i dobijaju šansu da iznesu svoje stavove o prioritetima u pružanju usluga i da svojim stručnim znanjima i sposobnostima doprinesu kvalitetnijem provođenju odluka. 

Podjelom učešća, lokalna vlast, zajedno s građanima, odnosno nevladinim organizacijama, dijeli odgovornost za budući razvoj i planiranje. Na taj način, povećava se zadovoljstvo građana politikom lokalne vlasti, jer ona u većoj mjeri odražava njihove potrebe. Također, kroz proces partnerstva povećavaju se legitimnost i demokratska ovlaštenja lokalne vlasti -  partnerstvo povećava transparentnost rada lokalne uprave, čime lokalne uprave pokazuju otvorenost koja građanima daje bolji uvid u rad i funkcioniranje nadležnih organa.

Strateškim dokumentima se stvaraju polazne tačke za saradnju između organa uprave i nevladinog sektora, te planiraju oblasti i ciljevi saradnje, a operativnim dokumentima se predviđaju budžetska sredstva i ostale pretpostavke za ostvarenje tih ciljeva.  
Kriteriji
Općine koje se prijavljuju za sticanje Bikon statusa za temu Ostvarivanje strateških ciljeva lokalnih zajednica kroz saradnju s nevladinim organizacijama, moraju objasniti i pokazati način na koji su ostvarile sljedeće kriterije: 

Liderstvo/vizija/strategija
· Lokalna zajednica je izradila i usvojila strategiju razvoja ili druge strateške dokumente koji predviđaju saradnju s nevladinim organizacijama i načine ostvarivanja te saradnje;
· Uspostavljeni su mehanizmi za praćenje i procjenu strateških i planskih dokumenata, odnosno, djelotvornost realiziranih projekata i programa predviđenih u njima;
· Planirani monitoring provođenja strategije predviđa uključivanje nevladinih organizacija; 
· Budžetom se planiraju sredstva za ostvarivanje strateških ciljeva lokalnih zajednica koji će biti ostvarivani u saradnji s nevladinim organizacijama.
Konsultacije/partnerstvo
· Razvijeni mehanizmi komunikacije i partnerstva s nevladinim organizacijama i građanima u cilju uključivanja u proces određivanja strateških ciljeva, donošenja i provođenja odluka na lokalnom nivou;
· Lokalna zajednica redovno obavještava građane o svim aktivnostima i projektima koje ostvaruje u saradnji s nevladinim organizacijama i rezultatima proizašlim iz realizacije tih projekata. 
Aktivnosti
· Uspostavljena odgovarajuća organizaciona struktura u lokalnoj upravi koja podržava djelotvorno provođenje strateških dokumenata, te ostvarivanje i praćenje postavljenih ciljeva;
· Uključivanje nevladinih organizacija u proces podizanja svijesti građana o značaju njihovog uključivanja u sve procese koji vode poboljšanju kvaliteta života;
· Lokalna zajednica preduzima mjere u cilju privlačenja nevladinih organizacija u zajedničku realizaciju ciljeva od općeg interesa;
· Uspostavljen je mehanizam za praćenje ostvarenih rezultata.

Rezultati
· Ostvareni planirani ciljevi i očekivani rezultati;
· Povećano učešće nevladinih organizacija i građana u implementaciji ciljeva iz strateških dokumenata;
· Povećavanje broja nevladinih organizacija zainteresiranih za podizanje standarda kvaliteta života građana;
· Ostvarena transparentnost u trošenju sredstava dodijeljenih nevladinim organizacijama za realizaciju aktivnosti.
Zadovoljstvo korisnika i zajednice
· Povećano zadovoljstvo građana i nevladinih organizacija nastojanjima lokalne uprave da na organiziran način doprinese podizanju standarda kvaliteta života građana;
· Unaprijeđeno partnerstvo lokalne uprave i nevladnih organizacija u rješavanju problema lokalne zajednice i građana;
· Uspostavljeni su mehanizmi mjerenja zadovoljstva građana u oblasti saradnje između lokalne samouprave i nevladinih organizacija i rezultati se dokumentiraju i javno prezentiraju.
Bikon shema u Bosni i Hercegovini
Obrazac za prijavu
1 – Opće informacije o Vašim aktivnostima 

	NAZIV LOKALNE ZAJEDNICE
 (općina, grad, distrikt):
	
	

	BIKON TEME ZA 2012. GODINU
(Molimo obilježite  temu za koju se prijavljujete):

	· Energetska efikasnost u zgradarstvu – rekonstrukcija omotača zgrada
· Evidentiranje i upravljanje imovinom lokalne zajednice
· Ostvarivanje strateških ciljeva lokalne zajednice kroz saradnju s nevladinim organizcijama


	KONTAKT DETALJI ODGOVORNE OSOBE:


	Načelnik Općine:

	Predsjednik Skupštine općine:

	Kontakt adresa:
	

	Telefon:
	

	E-mail:
	

	Datum podnošenja prijave:
	


Potvrđujemo da su sve navedene informacije u ovom obrascu tačne.

	Ime i prezime:

Načelnik Općine: 

_____________________
Predsjednik Skupštine općine:

_____________________
	Pečat Općine
	Potpis:

____________________
________________________


2 – Opće informacije o Vašoj općini
	Naziv općine:
	

	Budžet za 2011. godinu:
	

	Budžet za 2012. godinu:
	

	Broj članova Skupštine općine:
	

	Broj zaposlenih u Općini:
	


3 – Molimo Vas da ukratko opišete Vaše najbolje primjere iz prakse: (najviše pola stranice)

4 – Molimo Vas da opišete na koji način Vaši najbolji primjeri iz prakse zadovoljavaju sljedeće kriterije
 (najviše 5 stranica):

a) Liderstvo, Vizija i Strategija: Kako su se i do koje mjere Vaša najbolja iskustva iz prakse razvila na temelju Vaših dokumenata strateškog planiranja?

b) Konsultacije i partnerstvo: U kojoj mjeri ste konsultirali lokalne zainteresirane strane? Do koje mjere je Vaša aktivnost vodila uspostavljanju partnerstva?

c) Aktivnosti: Koji su bili glavni elementi Vaših najboljih iskustava iz prakse?

d) Rezultati: Šta su bili konkretni rezultati Vaših najboljih iskustava iz prakse?

e) Zadovoljstvo korisnika i zajednice: Na osnovu kojih pokazatelja ste stekli uvid u zadovoljstvo korisnika usluga i građana?

5 -Molimo Vas da odgovorite: Ukoliko Vašoj općini bude dodijeljen Bikon status, koje aktivnosti predlažete kako biste razmijenili svoja najbolja iskustva s drugim općinama i kome bi, po Vašem mišljenju, trebale biti namijenjene ove aktivnosti (najviše pola stranice)?
· Tokom posjeta općinama i obavljanja intervjua, Savjetodavna komisija će tražiti na uvid svu potrebnu dokumentaciju ili drugu vrstu propratnog materijala, koji se odnosi na postignuti rezultat u jednoj ili više tema. 

· Molimo Vas da ne prilažete dokumente uz ovu prijavu.

PODNOŠENJE PRIJAVA
Kako bi se prijavile za učestvovanje u programu Bikon sheme, općine trebaju predati popunjen obrazac za prijavu, potpisan od načelnika i predsjednika Skupštine općine. Općina koja se prijavljuje za više od jedne Bikon teme treba predati prijavu za svaku temu posebno. 

Putem redovne pošte:

Popunjen obrazac (obrasce) treba proslijediti na adresu Saveza opština i gradova RS, odnosno Saveza općina i gradova Federacije BiH. Prilikom popunjavanja obrasca molimo Vas da koristite „Times New Roman 12“ font.
Adresa:                                         

Adresa:

Savez opština i gradova RS                  
Savez općina i gradova FBiH
Nikole Tesle 6                                        
Musala 5/1

76300 Bijeljina                                        
71000 Sarajevo
Putem elektronske pošte:

Elektronska verzija obrasca (obrazaca) za prijavu može se proslijediti i elektronskim putem na jednu od sljedećih e-mail adresa: 

· Savez opština i gradova RS: info@alvrs.com                                                                                                                                                                                                                                                                                                                                                                                                                                                                                                                                                                                                                                                                                                

· Savez općina i gradova FBiH: savez@sogfbih.ba
Elektronske verzije obrasca za prijavu mogu se preuzeti na sljedećim internet stranicama:

1. Savez opština i gradova RS (www.alvrs.com)
2. Savez općina i gradova FBiH (www.sogfbih.ba)

Rok za podnošenje prijava je 31. juli 2012. godine
Prospekt Bikon sheme izradili su Savez opština i gradova Republike Srpske i Savez općina i gradova Federacije BiH.

Program Bikon sheme u Bosni i Hercegovini proveden je od Ministarstva za upravu i lokalnu samoupravu Republike Srpske, Ministarstva pravde Federacije BiH i Brčko Distrikta, u saradnji sa Savezom opština i gradova Republike Srpske i Savezom općina i gradova Federacije Bosne i Hercegovine.
Razmjena dobre prakse


Ukratko





Bikon shema je jedinstven program pružanja podrške širenju dobre prakse. 


Bikon općine imaju vrlo važnu ulogu u radu s drugim općinama.  


Bikon godina počinje svečanom ceremonijom otvaranja novog kruga koja može biti u formi razmjene znanja ili određene Bikon aktivnosti koja će se provoditi tokom konferencije na državnom nivou.  


Bikon općine redovno šalju svoje predstavnike na različite visokoprofilirane događaje, kao npr. konferencije na državnom nivou, ili na manje događaje kojima prisustvuju vodeći ljudi iz općinskog rukovodstva.  


Bikon “Dani otvorenih vrata” općine su važan događaj za proces razmjene znanja tokom kojih se može dobiti kompletan uvid u rad na terenu. 


Bikon općine se podstiču da uspostave blisku saradnju i mentorske odnose jedni s drugima, a sve u cilju ostvarenja daljnjeg napretka.








� Pogledati listu kriterija u prethodnom poglavlju

